
Refleksi Wacana Dekolonisasi Intelektual

	Tujuan webinar ini diadakan adalah untuk memberi pendedahan dan kefahaman kepada para pelajar tentang dekolonisasi intelektual. Daripada webinar ini, saya telah mempelajari tentang banyak perkara. Saya belajar bahawa terdapat tiga jenis kolonisasi. Kolonisasi, dekolonisasi dan neokolonisasi. Kolonisasi merupakan satu idea dan usaha yang dilakukan oleh penjajah yang dipanggil kuasa imperial. Dekolonisasi adalah pembatalan penjajahan di mana sesuatu bangsa menubuhkan dan mempertahankan penguasaan mereka. Proses yang dilakukan oleh para pejuang yang menentang penjajah adalah apabila mereka berjaya mengambil semula kuasa daripada penjajah, mereka melakukan kuasa autonomi. Mereka memastikan bahawa kuasa autonomi dikembalikan semula kepada penduduk tempatan. Mereka juga mahukan pembebasan. Mereka mahu membebaskan ekonomi, politik dan penguasaan mereka terhadap tanah air mereka sendiri. Pejuang-pejuang kebangsaan berjaya menghalau penajajah daripada negara masing-massing kerana mereka berjaya menyesuaikan undang-undang yang ada dan disesuaikan dengan kehendak keperluan masyarakat tempatan. 
	Saya juga belajar tentang dekolonisasi pemikiran. Contohnya seperti pelajar yang fasih berbahasa Inggeris dikatan terikut-ikut dengan budaya Barat. Kita perlulah mengawal diri supaya nilai yang dibawa oleh Bahasa Inggeris itu dapat disatukan dengan nilai tempatan. Kita perlulah cuba untuk perkukuhkan penguasaan Bahasa tempatan. 
	Neokolonisasi atau juga dipanggil “post colonialism” ialah mereka datang semula dalam bentuk penjajahan tetapi penjajahan yang baru. Mereka memberitahu bahawa mereka mahu memberikan peluang pekerjaan kepada penduduk tempatan, melakukan perpindahan dan mereka mahu memastikan supaya negara-negara yang sedang membangun ini dibantu oleh negara yang maju tadi. Penjajah datang dengan penguasaan ekonomi. Seterusnya, bantuan bersyarat.
	Kerajaan juga banyak membantu dengan adanya dasar-dasar kerajaan, strategi pelaksaan dan pelbagai aktiviti. Antara perkara yang telah dilakukan oleh kerajaan adalah melalui Jabatan Perpaduan Negara Integrasi Nasional. Mereka berusaha membangunkan jati diri rakyat Malaysia melalui slogan ‘Perpaduan dalam kepelbagaian’. Dasar-dasar yang telah dilaksakan oleh kerajaan itu perlu dihayati dan dilaksanakan dengan sebaiknya. Apa yang perlu kita lakukan adalah lebih penting daripada apa yang perlu kerajaan lakukan. Di sekolah, fokus hanyalah pada ilmu dan bukan pada pembangkitan jati diri manusia. Apa peranan kita sebagai rakyat Malaysia dalam memupuk jati diri kita. Saya juga belajar bahawa yang datang dari yang Barat itu, tidak semestinya baik.
	Proses yang saya, sebagai pelajar perlu lakukan adalah sedia untuk belajar secara berterusan tidak kira pendidikan secara formal mahupun tidak formal. Sebagai seorang pelajar, saya hendaklah sentiasa bersedia untuk menjadi pakar dalam bidang masing-masing. 
